
Lan-legepeko irakaskuntza- eta hezkuntza-pertsonalaren hitzarmen kolektiboa
Ibiltaritzarengatik indemnizazioak

Oro har, astean zehar zenbait ikastetxetan esleitzen zaizkien hezkuntza-premia bereziei
eman behar diete fisioterapeutek eta logopedek arreta, dagoen eskaeraren eta premia
horien planifikazioaren arabera eta premia horiei eraginkortasunez erantzuteko libre
dagoen plantila kontuan hartuta. Programazioa betetzeko normalean ikastetxe ugaritara
joan behar duten pertsonen tratu-identitatea babesteko eta joan-etorri horiek pertsonal
horri dakarkioten kostu ekonomikoa kontuan hartuta, hiru lurraldeetan indemnizazioak
ordainduko dira ibiltaritzak eragindako gastuengatik eta akordio honetan agertzen diren
irizpideen arabera ordainduko dira indemnizazio horiek:

1. Egun bakar batean egiten diren ikastetxeetarako joan-etorri guztiak, beharrezkoak eta
eraginkorrak badira, zerbitzu-arrazoiengatik ordainduko dira. Berritzegunearen- edo
Arabako erreferentzia-zentroaren- helbidea indemnizazioa emateko irizpidea izango da
lanaldiaren lehen eta azken joan-etorrirako, distantzia txikiagoa denean ohiko helbidearen
herriari begiratuko zaion arren.

2. 2 km baino gutxiagoko joan-etorriengatik ez da inolako indemnizaziorik ordainduko.

3. Asteko programazioan zerbitzuak ikastetxe bakarrean ematen diren lanaldiak badaude,
bi egun, gehienez ere, ordainduko dira.

4. Fisioterapeutak eta logopedak dira akordio honen hartzaile nagusiak eta, behar
denean, gainontzeko hezkuntza-pertsonalari hedatuko zaio.

5. Akordio honek 2013ko irailaren letik aurrerako ondorioak izango ditu.

Vitoria-Gasteiz, 2014ko urriaren 24a

